
1.	 INTRODUZZJONI
Dan id-dokument jaqbel mar-regoli tal-kompetizzjoni għall-Premju għall-Belt 
Aċċessibbli 2027. Il-qafas regolatorju għal dan il-premju tal-UE huwa stabbilit fir-
Regolament 2024/2509 (Regolament Finanzjarju tal-UE) għall-għoti tal-appoġġ 
finanzjarju (ara t-taqsima 8 hawn taħt) u implimentat bl-appoġġ tal-Programm dwar 
iċ-Ċittadini, l-Ugwaljanza, id-Drittijiet u l-Valuri (CERV).

Il-Premju għall-Belt Aċċessibbli 2027 tnieda skont l-Istrateġija dwar id-Drittijiet tal-
Persuni b’Diżabbiltà sal-2030 , f’konformità mal-Konvenzjoni tan-Nazzjonijiet Uniti 
dwar id-Drittijiet ta’ Persuni b’Diżabbiltà (UNCRPD) u se jiġi ġestit mill-Kummissjoni 
Ewropea, id-Direttorat Ġenerali għall-Ġustizzja u l-Konsumaturi (DG JUST), 
f’kollaborazzjoni mal-Forum Ewropew dwar id-Diżabbiltà.

Nistednuk taqra bir-reqqa d-dokumentazzjoni dwar il-Premju għall-Belt Aċċessibbli 
2027 fuq il-paġna web speċifika tal-Kummissjoni Ewropea, u b’mod partikolari dawn 
ir-Regoli tal-Kompetizzjoni, il-Formola tal-Applikazzjoni u n-Nota ta’ Gwida  
għall-Applikanti.

Dawn id-dokumenti jipprovdu kjarifiki u tweġibiet għal mistoqsijiet li jista’ jkollok 
meta tipprepara l-applikazzjoni tiegħek:

•	Ir-Regoli tal-Kompetizzjoni huma spjegati hawn:

•	Sfond (Taqsima 2)

•	Għanijiet u riżultati mistennija (Taqsima 3)

•	X’inhu l-Premju għall-Belt Aċċessibbli (ACA) (Taqsima 4)

•	Baġit disponibbli (Taqsima 5)

•	Proċedura u kriterja għall-parteċipazzjoni fil-Premju għall-Belt Aċċessibbli 
2027, inkluża kriterja tal-ammissibbiltà, eliġibbiltà u esklużjoni u skeda 
indikattiva (Taqsima 6)

•	Il-proċess ta’ evalwazzjoni u premjazzjoni, inkluż ir-rwol tal-Ġuriji Nazzjonali u 
Ewropej, il-passi differenti (prekwalifikazzjoni, għażla finali, deliberazzjoni 
tal-Ġurija Ewropea u l-istadju tal-premjazzjoni) u l-kriterji tal-premju 
(Taqsima 7)

•	Kundizzjonijiet oħra: l-arranġamenti għall-ħlas, ir-responsabbiltà tal-
kontestanti, il-komunikazzjoni, il-verifiki u l-awditjar, l-ipproċessar tad-data 
personali u l-liġi applikabbli u l-ġurisdizzjoni kompetenti (Taqsima 8)

•	Il-modifika jew il-kanċellazzjoni tal-kompetizzjoni (Taqsima 9)

•	Informazzjoni addizzjonali (Taqsima 10)

•	Dettalji ta’ kuntatt (Taqsima 11)

•	o	 Annessi (Taqsima 12)

•	Il-Formola tal-Applikazzjoni u Gwida għal Applikanti (Anness 1)

•	fiha l-mistoqsijiet li għandhom jiġu mwieġba mill-kontestanti permezz tal-
pjattaforma online tal-ACA: https://access-city-award.ec.europa.eu/ biex 
jipparteċipaw fil-kompetizzjoni.

•	tipprovdi l-informazzjoni kollha meħtieġa biex tgħin lill-kontestanti jimlew 
is-sezzjonijiet fil-formola tal-applikazzjoni b’mod korrett u jiddeskrivu 
l-attivitajiet tagħhom b’suċċess.

Intom imħeġġa wkoll iżżuru s-sit web tal-Premju għall-Belt Aċċessibbli biex 
tikkonsultaw il-lista tar-rebbieħa preċedenti, il-fuljett bl-aħjar prattiki ta’ aċċessibbiltà 
ta’ bliet li ngħataw il-premju fil-passat, u l-bullettin biex tiksbu aktar informazzjoni 
dwar il-premju.

2.	 SFOND
Il-persuni b’diżabbiltà għandhom id-dritt għad-dinjità u l-valur inerenti tagħhom, li 
jkollhom id-drittijiet umani u l-libertajiet fundamentali kollha tagħhom rikonoxxuti, u li 
jipparteċipaw bis-sħiħ fl-oqsma kollha tal-ħajja, fuq bażi ugwali ma’ ħaddieħor.

Madankollu, minkejja l-progress, miljuni ta’ persuni b’diżabbiltà jkomplu jesperjenzaw 
ostakli biex jużaw prodotti u servizzi, l-ambjent mibni u l-ispazji pubbliċi, it-trasport 
u l-infrastruttura relatata, l-informazzjoni, u l-komunikazzjoni, inklużi t-teknoloġiji 
ġodda (ICT), bħall-internet u l-apps mobbli, u l-faċilitajiet u s-servizzi pubbliċi. Din 
il-kwistjoni mhijiex biss ta’ tħassib għall-persuni b’diżabbiltà iżda għas-soċjetà kollha 
kemm hi.

L-Istrateġija Imtejba għad-Drittijiet ta’ Persuni b’Diżabbiltà sal-2030 għandha l-għan 
li tagħmel progress f’dan il-qasam, konformi mal-Konvenzjoni tan-Nazzjonijiet 
Uniti dwar id-Drittijiet ta’ Persuni b’Diżabbiltà (UNCRPD). Mill-2010, il-Kummissjoni 
Ewropea torganizza l-Premju għall-Belt Aċċessibbli. Dan il-Premju jirrikonoxxi u 
jiċċelebra r-rieda, il-ħila u l-isforzi ta’ belt biex issir aktar aċċessibbli għal persuni 
b’diżabbiltà, sabiex:

•	tiggarantixxi aċċess ugwali għad-drittijiet fundamentali.

•	ittejjeb il-kwalità tal-ħajja tal-popolazzjoni tagħha; u

•	tiżgura li l-persuni b’diżabbiltà jkollhom aċċess ugwali għar-riżorsi u l-pjaċiri 
kollha li l-bliet għandhom x’joffru.

Madwar 90 miljun persuna fl-Unjoni Ewropea (UE) għandhom xi forma ta’ diżabbiltà 
u l-popolazzjoni tal-UE qed tixjieħ ukoll. Barra minn hekk, l-Ewropa issa hija 
essenzjalment soċjetà urbana, b’madwar 70 % tal-popolazzjoni tal-UE tgħix fi bliet 
u rħula. Bħala soċjetà, għandna d-dmir li niżguraw li l-persuni b’diżabbiltà jkunu 
jistgħu jipparteċipaw fis-soċjetà u fl-ekonomija bl-istess mod bħal ħaddieħor. Billi 
jagħmlu xogħol tajjeb fuq l-aċċessibbiltà, il-muniċipalitajiet fl-aħħar mill-aħħar 
itejbu s-sikurezza u l-kwalità tal-ħajja għal kulħadd. Belt hi aċċessibbli meta 
persuni b’diżabbiltà jkunu jistgħu, fuq bażi ugwali ma’ oħrajn, pereżempju:

•	jiksbu informazzjoni b’modi li jistgħu jaqraw u jifhmu. 

•	jaqbdu x-xarabank, tramm jew metro biex imorru x-xogħol jew jiltaqgħu  
mal-ħbieb. 

•	iduru fit-toroq u jgawdu l-parks u l-playgrounds. 

•	jidħlu f’bini pubbliku bħal sptarijiet, kunsilli lokali, libreriji, u swali tal-isports. 

•	Jikkomunikaw mal-amministrazzjoni lokali personalment, bit-telefon jew onlajn.

3.	� L-GĦANIJIET U R-RIŻULTATI MISTENNIJA

3.1	 Għanijiet

Il-messaġġ globali li l-iskema tal-premju għandha l-għan li tikkomunika mal-ibliet 
hu li n-nies għandhom id-dritt jgħixu u jżuru żoni urbani fl-UE fejn prodotti, servizzi, 
spazji pubbliċi u bini, trasport, komunikazzjoni, u attivitajiet ta’ divertiment għandhom 
ikunu aċċessibbli għal kulħadd. Għalhekk, il-bliet għandhom jistinkaw biex itejbu 
l-aċċess għad-drittijiet taċ-ċittadini u l-viżitaturi tagħhom, inklużi dawk b’diżabbiltà, 
billi jtejbu l-aċċessibbiltà. 

F’dak is-sens, l-għan tal-Premju għall-Belt Aċċessibbli (ACA) huwa li jagħti spinta lill-
aċċessibbiltà fil-livell tal-belt billi:

•	titqajjem kuxjenza, 

•	jiġu kondiviżi l-esperjenzi, 

•	jiġu enfasizzati l-prattiki tajbin,

•	jiġu murija s-sinerġiji ma’ prijoritajiet oħra tal-UE,

dwar l-aċċessibbiltà fil-bliet u jiġi enfasizzat ir-rwol importanti tal-livell lokali fil-kisba 
tal-implimentazzjoni tal-UNCRPD.

3.2	 Ir-riżultati mistennija

Il-parteċipazzjoni fil-Premju għall-Belt Aċċessibbli hija opportunità għall-bliet biex 
jiksbu rikonoxximent Ewropew u ċans uniku biex jirrevedu s-sitwazzjoni attwali 
tagħhom f’termini ta’ aċċessibbiltà u l-impenn tagħhom maċ-ċittadini tagħhom 
b’diżabbiltà. Din tippermetti wkoll li jaqsmu esperjenzi ma’ bliet Ewropej oħra, li jgħin 
biex issir belt saħansitra aħjar biex wieħed jgħix fiha u jżurha.

Il-belt rebbieħa u dawk fit-tieni u t-tielet post se jirċievu premju finanzjarju li se 
jgħinhom itejbu aktar l-aċċessibbiltà fil-belt tagħhom. L-applikanti jistgħu jirċievu 
wkoll Rakkomandazzjoni Speċjali jekk ikunu għamlu xogħol eċċezzjonali  
f’qasam partikolari. 

4.	 IL-PREMJU ACCESS CITY (ACA)
Il-Kummissjoni Ewropea beħsiebha tagħżel ir-rebbieħ tat-titlu tal-Premju għall-
Belt Aċċessibbli (ACA 2027) wara kompetizzjoni madwar l-UE kollha.

Il-premju huwa miftuħ għal bliet ta’ aktar minn 50 000 abitant (fil-livell 
amministrattiv u politiku) f’wieħed mill-Istati Membri tal-UE. Fi Stati Membri b’inqas 
minn żewġt ibliet bħal dawn, iż-żoni urbani magħmula minn żewġt ibliet jew iktar 
jistgħu wkoll jipparteċipaw jekk il-popolazzjoni kombinata tagħhom taqbeż  
il-50 000 abitant.

L-eżitu tal-proċess tal-għażla tal-Premju għall-Belt Ewopea Aċċessibbli hu li jagħti 
t-titlu tal-Premju għall-Belt Aċċessibbli 2027 lill-belt rebbieħa u li jippremja lir-
rebbieħa li jiġu fit-tieni u t-tielet post. L-ewwel, it-tieni u t-tielet post se jirċievu 
appoġġ finanzjarju kif spjegat fit-taqsima 5 hawn taħt. 

L-applikanti jistgħu jirċievu wkoll Rakkomandazzjoni Speċjali jekk ikunu għamlu 
xogħol eċċezzjonali f’qasam partikolari (pereżempju bnew spazju ambjentali u 
pubbliku; mobbiltà, trasport, u infrastruttura relatata; informazzjoni u komunikazzjoni, 
inkluża l-ICT; jew faċilitajiet u s-servizzi pubbliċi).

Il-Kummissjoni Ewropea għandha l-intenzjoni li tagħti wkoll Rakkomandazzjoni 
Speċjali għal Servizzi Aċċessibbli abbażi ta’ Komunità lill-belt li turi kif dawn huma 
rilevanti fil-promozzjoni ta’ għajxien indipendenti tal-belt u t-tranżizzjoni minn 
kura istituzzjonali għal servizzi abbażi ta’ komunità għal persuni b’diżabbiltà. Huwa 
importanti li wieħed jinnota li Rakkomandazzjonijeit Speċjali ma jinkludux  
appoġġ finanzjarju. 

It-titlu ta’ rebbieħ (l-ewwel premju) tal-edizzjoni ta’ din is-sena tal-Premju għall-
Belt Aċċessibbli, inklużi r-rebbieħa tat-tieni u t-tielet post u r-rakkomandazzjoni(ijiet)
Speċjali, jekk ikun hemm, jikkorrispondi għas-sena 2027 (“sena tat-titlu”).

Ir-regoli preżenti tal-kompetizzjoni huma stabbiliti u ppubblikati mill-Kummissjoni 
Ewropea, li ser tniedi u timmaniġġja l-kompetizzjoni bil-faċilità tas-Segretarjat tal-
Premju għall-Belt Aċċessibbli (“Segretarejat tal-ACA”)1. L-appoġġ finanzjarju se jkun 
immaniġġjat mid-DĠ JUST biss.

5.	 BAĠIT DISPONIBBLI
Mill-10 anniversarju tal-Premju (ACA 2020), il-Kummissjoni Ewropea tagħti bħala 
premju ta’ appoġġ finanzjarju2 total ta’ EUR 350 000. Dan l-ammont totali se jiġi 
allokat kif ġej:

•	L-ewwel post: EUR 150 000

•	It-tieni post: EUR 120 000

•	It-tielet post: EUR 80 000

L-appoġġ finanzjarju għar-rebbieħa tal-ewwel, it-tieni u t-tielet premju ser ikun 
mogħti fis-sena 2026 (“sena tal-premju”) skont i l-proċedura u abbażi tal-kriterja 
stabbilita fit-taqsimiet 6 u 7 ta’ hawn taħt. Aktar informazzjoni dwar il-ħlas tal-
appoġġ finanzjarju u r-rekwiżiti tiegħu tinsab fit-taqsima 8.1 ta’ dan id-dokument.

6.	� PROĊEDURA U KRITERJA GĦALL-
PARTEĊIPAZZJONI FIL-PREMJU GĦALL-BELT 
AĊĊESSIBBLI 2027

It-titlu tar-rebbieħ (l-ewwel premju) tal-Premju għall-Belt Aċċessibbli 2027, inkluż 
il-premju tat-tieni u t-tielet rebbieħa u r-Rakkomandazzjoni(jiet) Speċjali, jekk ikun 
hemm, se jingħataw wara kompetizzjoni bejn il-bliet li japplikaw. Ir-rebbieħ tal-ewwel 
post huwa r-rebbieħ uniku tat-titlu tal-Premju għall-Belt Aċċessibbli 2027. 

Il-kriterji ta’ eliġibbiltà, ammissibbiltà u esklużjoni għad-dħul fil-kompetizzjoni 
huma spjegati hawn taħt, kif ukoll l-iskeda taż-żmien indikattiva u r-rwoli tal-Ġuriji 
Nazzjonali u Ewropej. 

Il-perjodu tal-applikazzjoni għall-kompetizzjoni għall-Premju għall-Belt Aċċessibbli 
2027 ser ikun mit-18 ta’ Ġunju 2026 sal-4 ta’ Settembru 2026. 

1	 li hija mmexxija minn Ecorys Europe EEIG, bħala l-kuntrattur 
estern għall-edizzjoni ta’ din is-sena tal-premju.

2	 L-appoġġ finanzjarju propost se jsegwi r-regoli dwar il-premjijiet kif stipulat fir-Regolament 
Finanzjarju 2024/2509 applikabbli għall-baġit ġenerali tal-Unjoni (Titolu IX, l-Artikoli 209 u 2010).

6.1	 Ammissibilità u dokumenti

Il-bliet kandidati huma mistiedna jikkonformaw mar-rekwiżiti formali li ġejjin meta 
jabbozzaw l-applikazzjoni tagħhom. L-applikazzjonijiet li ma jsegwux dawn ir-rekwiżiti 
fl-istadju ta’ prekwalifikazzjoni mhux se jkomplu jiġu eżaminati:

•	L-applikazzjonijiet għandhom ikunu sottomessi elettronikament permezz tal-
formola onlajn tal-applikazzjoni (Anness I) https://access-city-award.ec.europa.eu/ 
sal-iskadenza tal-4 ta’ Settembru 2026, 12:00 PM CEST (nofsinhar).

•	L-informazzjoni kollha dwar il-premju tista’ wkoll tintlaħaq permezz tas-sit web 
dedikat tal-Kummissjoni: https://commission.europa.eu/strategy-and-policy/
policies/justice-and-fundamental-rights/disability/access-city-award_en

•	Applikazzjonijiet f’format stampat jew li jkunu mibgħuta permezz ta’ posta 
elettronika mhumiex aċċettati.

•	L-applikazzjoni sħiħa trid tkun miktuba f’waħda mil-lingwi uffiċjali tal-Unjoni 
Ewropea. Sottomissioni tal-applikazzjoni bl-Ingliż hija mħeġġa sabiex tiffaċilita u 
tħaffef il-proċess tal-evalwazzjoni tal-applikazzjonijiet. 

•	Kull kandidat għandu jwieġeb għall-mistoqsijiet kollha u jimla t-taqsimiet kollha 
tal-formola onlajn tal-applikazzjoni. Jekk xi mistoqsija ma tkunx tista’ 
titwieġeb, għandhom jingħataw ir-raġunijiet għal dan. 

•	L-applikazzjonijiet għandhom jaderixxu mal-limiti tal-kliem indikati f’kull taqsima. 
Kwalunkwe kelma ‘l fuq mil-limitu speċifikat mhux ser tiġi ssejvjata u tista’ tħalli 
xi tweġibiet tal-applikazzjoni mhux kompluti.

•	Biex il-bliet kandidati jiddeskrivu b’suċċess l-attivitajiet tagħhom, jekk jogħġbok 
aqra l-Gwida għall-applikanti inkluża fl-Anness I.

•	Il-firmatarju tal-applikazzjoni għandu jkun is-sindku jew l-ogħla rappreżentant 
tal-belt awtorizzat bil-liġi nazzjonali, biex jirrappreżenta legalment il-belt.

•	L-applikazzjonijiet iridu jinkludu l-annessi li ġejjin:
1)	Id-Dikjarazzjoni tas-Sindku (l-Anness II), iffirmata mis-sindku jew mill-ogħla 

Rappreżentant tal-Belt awtorizzat bil-liġi nazzjonali biex jirrappreżenta 
legalment il-belt/iż-żona urbana (obbligatorja)

2)	Id-Dikjarazzjoni fuq l-Unur (l-Anness III) (obbligatorja)

3)	Il-Formola tal-Entità Legali (LEF, ara l-Anness IV), (obbligatorja)

4)	Il-Formola ta’ Identifikazzjoni Finanzjarja (FIF, ara l-Anness V) 
(obbligatorja).

5)	Preżentazzjoni PowerPoint b’għaxar slajds sabiex turi u tenfasizza l-punti 
b’saħħithom tal-applikazzjoni tagħhom (mhux obbligatorja)

Il-fajls li ttella’ għandhom jissodisfaw ir-rekwiżiti li ġejjin:

•	jistgħu jkunu bil-lingwa(i) uffiċjali tal-UE.

•	Id-daqs massimu ta’ fajl wieħed huwa ta’ 10 MB.

•	Il-formati tal-fajls aċċettati huma doc, docx, rtf, pps, ppsx, ppt, pptx, xls, xlsx, 
pdf, zip, gif, jpeg, jpg, png.

•	Kull dokument li jittella’ jrid jingħata isem xieraq. L-isem tal-fajl għandu 
jiddikjara b’mod ċar x’jirrappreżenta l-fajl jew x’fih.

Ladarba l-applikazzjoni tiġi sottomessa, se jkun hemm paġna ta’ konferma. 
L-applikazzjonijiet sussegwentement se jiġu vvalidati, u l-applikanti ser ikunu 
infurmati mhux aktar tard minn xahrejn u nofs wara d-data ta’ skadenza jekk 
l-applikazzjoni tagħhom ġietx aċċettata għall-kompetizzjoni jew le.

Il-bliet applikanti jistgħu jiġu kkuntattjati f’każ ta’ żbalji klerikali u/jew amministrattivi 
jew għal dokumenti nieqsa.

6.2	 Kriterji ta’ eliġibbiltà

Din is-sejħa għal applikazzjonijiet għall-kompetizzjoni għall-Premju għall-Belt 
Aċċessibbli 2027 hi miftuħa għall-applikanti li ġejjin:

•	L-entità li tissottometti l-proposta trid tkun awtorità governattiva ta’ belt 
b’aktar minn 50 000 abitant (fil-livell amministrattiv u politiku) f’wieħed 
mill-Istati Membri tal-UE. ‘Belt’ hija mifhuma li hija żona urbana, esklużi żoni 
metropolitani, żoni urbani akbar, u konurbazzjonijiet, u hija mifhuma bħala unità 
amministrattiva mmexxija minn kunsill tal-belt jew forma oħra ta’ korp 
governattiv elett demokratikament. 

•	Fi Stati Membri b’inqas minn żewġt ibliet/Entitajiet amministrattivi bħal dawn, 
iż-żoni urbani magħmula minn żewġt ibliet/Entitajiet amministrattivi jew iktar 
jistgħu wkoll jipparteċipaw jekk il-popolazzjoni kombinata tagħhom taqbeż il-50 
000 abitant.

•	Għad-data dwar il-popolazzjoni, l-Eurostat (2024) se jkun is-sors ta’ 
referenza. Għal pajjiżi mhux koperti mill-Eurostat, il-Kummissjoni Ewropea se 
twettaq kontrolli speċifiċi meta tivvaluta l-kriterji ta’ eliġibbiltà, u tista’ titlob lil 
kwalunkwe belt ikkonċernata tagħti prova li tikkonforma ma’ dan ir-rekwiżit.

•	Bliet rebbieħa tal-ewwel post minn snin oħra ma jistgħux japplikaw għal 
perjodu ta’ ħames snin wara li jkunu zammew it-titlu tal-Premju għall-Belt 
Aċċessibbli għal sena partikolari3.

•	Ir-rebbieħa tat-tieni u t-tielet post tal-passat u l-ibliet li rebħu 
r-Rakkomandazzjonijiet Speċjali xorta jistgħu japplikaw għall-edizzjoni ta’  
din is-sena.

3	Din id-dispożizzjoni daħlet fis-seħħ minn Novembru 2019 fl-okkażjoni tal-ACA 2020.

6.3.	 Esklużjoni

L-applikanti li huma suġġetti għal deċiżjoni ta’ esklużjoni tal-UE jew f’waħda mis-
sitwazzjonijiet ta’ esklużjoni li ġejjin li jżommuhom milli jirċievu fondi tal-UE MA 
JISTGĦUX jipparteċipaw4:

•	falliment, stralċ, affarijiet amministrati mill-qrati, arranġament mal-kredituri, 
attivitajiet kummerċjali sospiżi jew proċeduri simili oħra (inklużi proċeduri għal 
persuni b’responsabbiltà illimitata għad-djun tal-applikant)

•	li kisru l-obbligi tas-sigurtà soċjali jew tat-taxxa (inkluż jekk magħmul minn 
persuni b’responsabbiltà illimitata għad-djun tal-applikant)

•	ħatja ta’ mġiba professjonali ħażina gravi5 (inkluż jekk isir minn persuni li 
għandhom setgħat ta’ rappreżentanza, teħid ta’ deċiżjonijiet jew kontroll, sidien 
benefiċjarji jew persuni li huma essenzjali għall-għoti/implimentazzjoni  
tal-premju) 

•	wettqu frodi, korruzzjoni, rabtiet ma’ organizzazzjoni kriminali, ħasil tal-flus, 
reati relatati mat-terroriżmu (inkluż il-finanzjament tat-terroriżmu), tħaddim 
tat-tfal jew traffikar tal-bnedmin (inkluż jekk isir minn persuni li għandhom 
setgħat ta’ rappreżentanza, teħid ta’ deċiżjonijiet jew kontroll, sidien benefiċjarji 
jew persuni li huma essenzjali għall-għoti/implimentazzjoni tal-premju)

•	wrew nuqqasijiet sinifikanti fil-konformità mal-obbligi ewlenin taħt kuntratt ta’ 
akkwist tal-UE, ftehim ta’ għotja, premju, kuntratt ta’ espert, jew simili (inkluż 
jekk magħmul minn persuni li għandhom setgħat ta’ rappreżentanza, teħid ta’ 
deċiżjonijiet jew kontroll, sidien benefiċjarji jew persuni li huma essenzjali għall-
għoti/implimentazzjoni tal-premju)

•	ħatja ta’ irregolaritajiet skont it-tifsira tal-Artikolu 1(2) tar-Regolament Nru 
2988/95 (inkluż jekk magħmul minn persuni li għandhom setgħat ta’ 
rappreżentanza, teħid ta’ deċiżjonijiet jew kontroll, sidien benefiċjarji jew persuni 
li huma essenzjali għall-għoti/implimentazzjoni tal-premju)

4	  Ara l-Artikoli 138 u 143 tar-Regolament Finanzjarju tal-UE 2024/2509.
5	 ‘Imġiba ħażina professjonali’ tinkludi, b’mod partikolari, dan li ġej: ksur tal-istandards 

etiċi tal-professjoni; imġiba ħażina b’impatt fuq il-kredibbiltà professjonali; ksur tal-
istandards etiċi professjonali ġeneralment aċċettati; dikjarazzjonijiet foloz/rappreżentazzjoni 
ħażina ta’ informazzjoni; parteċipazzjoni f’kartell jew ftehim ieħor li jgħawweġ il-
kompetizzjoni; ksur tad-drittijiet tal-proprjetà intellettwali; tentattiv li wieħed jinfluwenza 
l-proċessi tat-teħid tad-deċiżjonijiet billi jieħu vantaġġ, permezz ta’ rappreżentazzjoni 
ħażina, minn kunflitt ta’ interessi, jew li jikseb informazzjoni kunfidenzjali mingħand 
l-awtoritajiet pubbliċi biex jikseb vantaġġ; inċitament għad-diskriminazzjoni, il-
mibegħda jew il-vjolenza jew attivitajiet simili li jmorru kontra l-valuri tal-UE fejn 
jaffettwaw b’mod negattiv jew jirriskjaw li jaffettwaw it-twettiq ta’ impenn legali.

•	maħluqa taħt ġurisdizzjoni differenti bl-intenzjoni li jiġu evitati obbligi fiskali, 
soċjali jew legali oħra fil-pajjiż ta’ oriġini jew li ħolqu entità oħra b’dan il-għan 
(inkluż jekk magħmula minn persuni li għandhom setgħat ta’ rappreżentazzjoni, 
teħid ta’ deċiżjonijiet jew kontroll, sidien benefiċjarji jew persuni li huma 
essenzjali għall-għoti/implimentazzjoni tal-premju)

•	intenzjonalment u mingħajr ġustifikazzjoni xierqa rreżistew6 investigazzjoni, 
kontroll jew verifika mwettqa minn uffiċjal awtorizzanti tal-UE (jew ir-
rappreżentant jew l-awditur tagħhom), l-OLAF, l-EPPO, jew il-Qorti Ewropea 
tal-Awdituri.

L-applikanti jiġu miċħuda wkoll jekk jirriżulta li7: 

•	matul il-proċedura tal-għoti huma rrappreżentaw ħażin l-informazzjoni 
meħtieġa bħala kundizzjoni għall-parteċipazzjoni jew naqsu milli jipprovdu dik 
l-informazzjoni 

•	kienu involuti qabel fit-tħejjija tas-sejħa, u dan jinvolvi distorsjoni tal-
kompetizzjoni li ma tistax tiġi rimedjata mod ieħor (kunflitt ta’ interess).

L-applikanti għandhom jiffirmaw id-Dikjarrazzjoni fuq l-Unur (Anness III) fejn 
jiddikjaraw li mhuma f’ebda waħda minn dawn is-sitwazzjonijiet. 

6.4	 Skeda taż-żmien indikattiva

Kompiti Perjodu indikattiv

Tnedija tal-kompetizzjoni 18 ta’ Ġunju 2026

Data ta’ skadenza għall-applikazzjonijiet 4 ta’ Settembru 2026 12:00 
PM CEST (nofsinhar)

Evalwazzjoni mill-Ġuriji Nazzjonali Settembru 2026
Evalwazzjoni mill-Ġurija Ewropea (u laqgħa  
ta’ kunsens) Ottubru 2026

Tħabbir tal-finalisti Novembru 2026
Ċerimonja tal-Premju għall-Belt Aċċessibbli  
(u tħabbir tar-rebbieħa) 4 ta’ Diċembru 2026

6	 ‘Reżistenza għal investigazzjoni, kontroll jew verifika’ tfisser it-twettiq ta’ azzjonijiet bil-għan 
jew bl-effett li jipprevjenu, ifixklu jew idewmu t-twettiq ta’ kwalunkwe waħda mill-attivitajiet 
meħtieġa biex titwettaq l-investigazzjoni, il-kontroll jew il-verifika, bħar-rifjut li jingħata 
l-aċċess meħtieġ għall-bini tagħhom jew kwalunkwe żona oħra użata għal skopijiet ta’ negozju, 
il-ħabi jew ir-rifjut li tiġi żvelata informazzjoni jew il-provvista ta’ informazzjoni falza.

7	Ara l-Artikolu 143(1) tar-Regolament Finanzjarju tal-UE 2024/2509.

7.	� PROĊESS TAL-EVALWAZZJONI U 
PREMJAZZJONI  

7.1.	 Ġuriji tal-ACA: Ġuriji Nazzjonali u Ewropej

Il-membri tal-Ġuriji Nazzjonali u Ewropej se:

•	Ikollhom il-kompitu li jivvalutaw l-applikazzjonijiet tal-bliet. Il-valutazzjoni se 
tinkludi evalwazzjonijiet kwalitattivi, u reviżjoni bejn il-pari ta’ kull applikazzjoni 
bbażata fuq il-kriterji tal-premju speċifikati fit-taqsima 7.3 hawn taħt.

•	Ikollhom status ugwali u jieħdu deċiżjonijiet b’kunsens. Ir-rwol tal-president ikun 
li jikkoordina x-xogħol tal-ġurija korrispondenti.

•	Iwettqu l-kompitu tagħhom pro bono, filwaqt li jkunu appoġġjati mis-Segretarjat 
tal-ACA.

Il-membri tal-Ġuriji Nazzjonali u Ewropej huma individwi maħtura f’kapaċità personali 
u jaġixxu b’mod indipendenti u fl-interess pubbliku. Individwi maħtura f’kapaċità 
personali għandhom jiżvelaw kwalunkwe ċirkostanza li tista’ tagħti lok għal kunflitt 
ta’ interess billi jippreżentaw ‘Dikjarazzjoni ta’ nuqqas ta’ kunflitt ta’ interess u 
kunfidenzjalità’ qabel ma jwettqu l-valutazzjonijiet tagħhom.

7.1.1.	Ġuriji Nazzjonali

DG JUST ser tistabbilixxi Ġuriji Nazzjonali fil-pajjiżi tal-UE tal-ibliet applikanti permezz 
tas-Segretarjat ACA, u b’kollaborazzjoni mal-Forum Ewropew dwar id-Diżabbiltà. Kull 
Ġurija Nazzjonali ser ikollha l-kompitu li tivverifika l-applikazzjonijiet sottomessi mill-
ibliet nazzjonali tagħhom u jagħżlu l-aqwa belt biex tiġi vvalutata mill-Ġurija Ewropea 
u eventwalment belt sekondarja oħra meta jikkunsidraw li għandha l-meritu. Kull 
membru tal-Ġurija Nazzjonali se jwettaq il-kompitu tiegħu mill-bogħod.

Il-kompiti tal-Ġurija Nazzjonali huma specifikati ulterjorment f’taqsima 7.2.1

Il-Ġuriji Nazzjonali huma magħmula minn minimu ta’ tlieta u massimu ta’ ħames 
membri b’oqsma differenti ta’ esperjenza relatati mal-aċċessibbiltà:

1)	 Rappreżentant mill-amministrazzjoni nazzjonali responsabbli għal materji 
tal-aċċessibbiltà u/jew politiki dwar id-diżabilità (obbligatorja).

2)	 �Rappreżentant tal-Kunsill Nazzjonali għad-Diżabbiltà mhux relatat mal-ibliet 
li jkunu ssottomettew il-kandidatura tagħhom (obbligatorja).

3)	 Espert indipendenti fl-aċċessibbiltà (obbligatorja).

4)	 Espert fit-tixjiħ tal-popolazzjoni.

5)	 �President wieħed (jekk mhux membru ta’ waħda mill-erba’ kategoriji 
imsemmija hawn fuq)

7.1.2.	Il-Ġurija Ewropea 

Id-DG JUST ser jaħtar il-membri tal-Ġurija Ewropea. Il-Ġurija Ewropea se tkompli 
tivvaluta l-ibliet fuq il-lista l-qasira u tappunta, b’kunsens, ir-rebbieħ (l-ewwel 
post), it-tieni u t-tielet post kif ukoll l-ibliet li ser jingħataw ir-Rakkomandazzjoni 
Speċjali, jekk ikun hemm.

Il-kompiti tal-Ġurija huma specifikati ulterjorment f’taqsima 7.2.2

Il-Ġurija Ewropea se tkun magħmula minn mill-inqas seba’ u mhux aktar minn disa’ 
membri. Huma se jirrappreżentaw il-Kummissjoni Ewropea, organizzazzjonijiet li 
jirrappreżentaw il-persuni b’diżabbiltà u l-popolazzjoni li qed tixjieħ u l-oqsma ta’ 
kompetenza tal-Premju għall-Belt Aċċessibbli, kif ġej: 

1)	 Espert fl-ambjent mibni u l-ispazji pubbliċi,

2)	 Espert fit-trasport u l-infrastruttura relatata,

3)	 Espert fl-informazzjoni u l-komunikazzjoni, inklużi teknoloġiji ġodda tal-
informazzjoni u l-komunikazzjoni (ICT),

4)	 Espert fil-faċilitajiet u s-servizzi pubbliċi,

5)	 Forum Ewropew dwar id-Diżabbiltà,

6)	 Age Platform Europe,

7)	 �President wieħed (jekk mhux membru ta’ waħda mis-sitt kategoriji msemmija 
hawn fuq),

8)	 Il-Kummissjoni se taħtar ukoll mill-inqas uffiċjal wieħed tal-Kummissjoni biex 
ikun parti mill-Ġurija Ewropea. 

Il-membri tal-Ġurija Ewropea jrid ikollhom ukoll livell ta’ profiċjenza fl-Ingliż.

7.2.	 Proċess ta’ Għażla u Evalwazzjoni 

Fl-ewwel stadju, is-Segretarjat tal-ACA għandu jivverifika l-applikazzjonijiet li jaslu 
dwar ir-rekwiżiti formali u legali kif stipulat fit-taqsima 6 hawn fuq. L-applikazzjonijiet 
li ma jissodisfawx dawn ir-rekwiżiti ma għandhomx jiġu eżaminati aktar u se jiġu 
esklużi mill-kompetizzjoni. 

Għal dawk l-applikazzjonijiet eliġibbli, il-proċess ta’ evalwazzjoni u għażla jseħħ 
f’żewġ fażijiet:

1)	 �L-ewwel valutazzjoni u prekwalifikazzjoni fil-livell nazzjonali, mill-Ġuriji 
Nazzjonali, u

2)	 It-tieni u l-aħħar għażla fil-livell Ewropew, mill-Ġurija Ewropea.

L-għażla tal-bliet li se jingħataw it-titlu tal-Premju għall-Belt Aċċessibbli 2027 
hija vvalutata abbażi ta’ sett standard ta’ kriterji ta’ evalwazzjoni biex jiżguraw il-
konsistenza, it-trasparenza u l-ekwità fil-proċess. Il-kriterji użati u l-piż tagħhom 
huma speċifikati fit-taqsima 7.3 hawn taħt.

7.2.1.	Ġuriji Nazzjonali

Il-fażi ta’ prekwalifikazzjoni se titwettaq minn Ġuriji Nazzjonali. Dawn il-Ġuriji se 
jiġu stabbiliti f’kull Stat Membru fejn il-bliet applikaw għall-kompetizzjoni tal-ACA. 

Kull membru tal-Ġurija Nazzjonali ser jivvaluta l-applikazzjonijiet tal-bliet nazzjonali, 
abbażi tal-kriterja tal-premju specifikata f’taqsima 7.3 hawn taħt. Il-kap nazzjonali 
se jikkoordina remotament mal-membri biex jilħqu kunsens dwar liema belt/bliet ser 
jagħżlu bħala kandidat(i) nazzjonali. Il-belt li tikseb l-ogħla punteġġ minn kull Ġurija 
Nazzjonali se tiġi vvalutata mill-Ġurija Ewropea. Għat-tieni belt bl-iktar punteġġ għoli, 
se tkun fid-diskrezzjoni ta’ kull Ġurija Nazzjonali li tirrakkomanda li tiġi wkoll evalwata 
mill-Ġurija Ewropea.

Is-Segretarjat tal-ACA se joħloq lista qasira ta’ kandidati nazzjonali li se jiġu vvalutati 
mill-Ġurija Ewropea. Il-valutazzjoni tal-Ġuriji Nazzjonali tal-bliet magħżula tiġi 
ppreżentata lill-Ġurija Ewropea fil-forma ta’ rapport ta’ valutazzjoni, qabel il-laqgħa 
ta’ kunsens tal-Ġurija Ewropea u sservi bħala dokument ta’ sfond għad-deliberazzjoni 
finali tal-Ġurija Ewropea. 

Il-bliet mhux magħżula se jiġu infurmati dwar l-eżitu tal-evalwazzjoni tal-
applikazzjoni tagħhom. 

7.2.2.	L-Għażla Finali mill-Ġurija Ewropea

Il-Ġurija Ewropea se tivvaluta wkoll il-bliet poġġuti fuq il-lista l-qasira abbażi 
tal-kriterji tal-premju speċifikati fit-taqsima 7.3 hawn taħt. Minn dawk il-kandidati 
nazzjonali prekwalifikati, il-Ġurija Ewropea tagħżel ir-rebbieħ tal-Premju Access City u 
t-tieni u t-tielet post, li se jingħataw appoġġ finanzjarju, kif speċifikat fit-taqsimiet 4 u 
5 ta’ hawn fuq.

Barra minn hekk, il-Ġurija Ewropea tista’ tiddeċiedi li tagħti sa erba’ 
“Rakkomandazzjoni(jiet) Speċjali”, skont:

•	jekk ikunux għamlu xogħol eċċezzjonali f’qasam ewlieni partikolari tal-
aċċessibbiltà. Pereżempju, f’wieħed mill-oqsma ewlenin tal-Premju għall-Belt 
Aċċessibbli (ambjent mibni u spazju pubbliku; mobbiltà, trasport, u infrastruttura 
relatata; informazzjoni u komunikazzjoni, inkluż ICT; jew faċilitajiet u servizzi 
pubbliċi);

•	Punti ewlenin speċifiċi oħra tal-applikazzjonijiet (pereżempju, dwar bliet 
intelliġenti, l-aċċess għall-wirt kulturali, l-aċċessibbiltà għal persuni b’diżabbiltà 
intellettwali, eċċ.).

•	il-kuntest kurrenti u l-proġetti/politiki relatati mal-bliet.

Il-Kummissjoni Ewropea għandha l-ħsieb li tagħti wkoll Rakkomandazzjoni Speċjali 
għal “Servizz abbażi tal-Aċċessibbiltà għall-Komunità” lil belt li tippromwovi 
servizzi accessibbli abbażi ta’ komunità u t-tranżizzjoni minn kura instituzzjonali għal 
servizzi abbażi ta’ komunità għall-inklużjoni ta’ persuni b’diżabbiltà fil-komunità, 
konformi mal-Gwida tal-Kummissjoni dwar Għajxien Indipendenti u l-UNCRPD. 

Il-bliet kollha se jiġu infurmati dwar l-eżitu tal-valutazzjoni tal-applikazzjoni tagħhom. 
Kwalunkwe feedback mogħti lill-kandidati mhux se jkun disponibbli pubblikament 
u huwa għall-użu tal-belt rilevanti biss u se jingħata biss fid-diskrezzjoni tal-
Kummissjoni Ewropea.

7.2.3.	Deliberazzjoni tal-Ġurija Ewropea

Il-membri tal-Ġurija Ewropea se jiltaqgħu fi Brussell jew onlajn mhux aktar tard minn 
xahar qabel iċ-Ċerimonja tal-Premjazzjoni8. 

l-Ġurija Ewropea se taħtar, b’kunsens, ir-rebbieħ u l-bliet rebbieħa tat-tieni u 
t-tielet post, kif ukoll il-bliet li se jingħataw Rakkomandazzjoni(jiet) Speċjali, jekk 
ikun hemm. 

Id-deliberazzjoni tagħhom ser tieħu forma ta’ rapport ta’ kunsens u se tqis ir-rapporti 
ta’ valutazzjoni li jkunu waslu mill-Ġuriji Nazzjonali. Dan ir-rapport ta’ kunsens irid jiġi 
ffirmat minn kull membru tal-Ġurija Ewropea. 

7.2.4.	L-istadju tal-għoti tal-premju 

Ir-rebbieħ (l-ewwel post) tal-Premju għall-Belt Aċċessibbli 2027, flimkien mal-ibliet 
rebbieħa tat-tieni u t-tielet premju u dawk li jingħataw Rakkomandazzjoni(jiet) 
Speċjali, jekk ikun hemm, ser ikunu mħabbra ufficjalment fiċ-Ċerimonja tal-Premju 
għall-Belt Aċċessibbli, li ser issir fi Brussell, fl-4 ta’ Dićembru 2026.

8	 Jekk jogħġbok ara l-iskeda taż-żmien indikattiva fit-taqsima 6.4 hawn fuq.

7.3.	 Kriterji tal-Premju

Kemm il-membri tal-Ġurija Nazzjonali kif ukoll dawk tal-Ġurija Ewropea ser 
jivvalutaw l-ibliet kandidati abbażi tal-kriterja tal-premjijiet li ġejja. Il-Gwida għall-
Applikanti inkluża fl-Anness I se tipprovdi eżempji konkreti dwar kif wieħed jista’ 
jissodisfa b’suċċess il-kriterji t’hawn taħt meta jimla l-formola tal-applikazzjoni 
online: 

1)	 Ir-rilevanza għall-għanijiet

L-applikant għandu jipprovdi deskrizzjoni tal-azzjonijiet, il-politiki, u l-inizjattivi – 
kemm jekk diġà implimentati kif ukoll jekk fl-istadju tal-ippjanar – fl-erba’ oqsma 
ewlenin kollha tal-aċċessibbiltà:

a.	 l-ambjent mibni u l-ispazji pubbliċi. 

b.	 it-trasport u l-infrastruttura relatata. 

c.	� l-informazzjoni u l-komunikazzjoni, inklużi teknoloġiji ġodda tal-informazzjoni 
u l-komunikazzjoni (ICT). 

d.	 faċilitajiet u servizzi pubbliċi. 

L-applikant li jirnexxi jrid juri approċċ koerenti għall-aċċessibbiltà fl-erba’ oqsma 
kollha u viżjoni ambizzjuża fl-indirizzar tal-aċċessibbiltà fil-belt.

2)	 Sjieda, livell ta’ impenn

L-applikanti għandhom jiddeskrivu l-istrutturi jew il-qafas stabbiliti fl-
amministrazzjoni tal-belt biex jimplimentaw l-azzjonijiet ta’ aċċessibbiltà. 
L-applikazzjoni trid turi li l-azzjonijiet implimentati jew ippjanati huma parti 
minn strateġija jew qafas ta’ politika koerenti, aktar milli sempliċement 
proġetti ad hoc. L-istrateġija tal-aċċessibbiltà trid tiġi integrata fil-politiki tal-belt u 
r-regolamenti tagħha. Dikjarazzjoni ta’ politika/impenn dwar l-aċċessibbiltà f’livell 
għoli ta’ responsabbiltà trid tkun viżibbli. Għandha tiġi pprovduta informazzjoni dwar 
ir-riżorsi xierqa (persunal, baġit, eċċ.) allokati biex jiġu implimentati dawn il-politiki. 
Il-kunsiderazzjonijiet tal-ispiża tal-aċċessibbiltà jridu jiġu kkombinati ma’ valutazzjoni 
tal-benefiċċji mistennija.

3)	 Impatt

Il-politiki/inizjattivi tal-belt għandu jkollhom impatt pożittiv dimostrabbli fuq il-
ħajja ta’ kuljum tal-persuni b’diżabbiltà, u fuq il-kwalità tal-ħajja ġenerali fil-belt. 
Għandhom jingħataw eżempji ta’ inizjattivi li inizjalment jimmiraw lejn persuni 
b’diżabbiltà, fejn jiġi spjegat kif dawn jibbenefikaw partijiet usa’ tal-popolazzjoni, 
fejn rilevanti. L-applikanti għandhom jinkludu data kwalitattiva u kwantitattiva 
biex jappoġġjaw id-dikjarazzjonijiet ta’ suċċess u jipprovdu eżempji konkreti. Huwa 
importanti li jissemma/jissemmew il-proġett(i) - jekk hemm - li jinvolvi/u wkoll persuni 
b’diżabbiltà intellettwali. L-inizjattivi u l-politiki ppjanati se jiġu vvalutati abbażi tal-
koerenza u l-impatt potenzjali tagħhom.

4)	 Kwalità u sostenibbiltà tar-riżultati

L-applikanti għandhom jispjegaw liema strutturi, mekkaniżmi u proċessi ġew 
implimentati biex jiżguraw il-kwalità u s-sostenibbiltà tar-riżultati miksuba. Il-
kwalità tar-riżultati hija definita f’termini ta’ titjib li sar fil-livell ta’ aċċessibbiltà 
u tal-konformità tagħha mal-istandards u l-leġiżlazzjoni. It-twassil ta’ riżultati 
sostenibbli jeħtieġ sforzi kontinwi, riżorsi siguri, u l-istabbiliment ta’ struttura soda; 
mekkaniżmi ta’ evalwazzjoni u monitoraġġ (għal kontrolli regolari, in-notifika u 
t-tiswija ta’ problemi, l-immaniġġjar ta’ lmenti, eċċ.) huma essenzjali biex jiġi evalwat 
is-suċċess.

5)	 L-involviment ta’ persuni b’diżabbiltà u sħab rilevanti

L-involviment attiv u ċar ta’ persuni b’diżabbiltà, l-organizzazzjonijiet rappreżentattivi 
tagħhom, u esperti tal-aċċessibbiltà għandu jintwera fl-ippjanar, l-implimentazzjoni 
u l-manutenzjoni tal-politiki u l-inizjattivi tal-belt immirati biex iżidu l-aċċessibbiltà. 
L-applikanti għandhom ukoll jiddeskrivu kif iqajmu kuxjenza dwar l-aċċessibbiltà, jekk 
u kif ixerrdu, jiskambjaw u jaqsmu esperjenzi u prattiki tajbin ma’ bliet oħra fil-livell 
lokali, reġjonali, nazzjonali u/jew Ewropew.

Kriterju Numru massimu ta’ punti

1. Ir-rilevanza għall-għanijiet 20

2. Sjieda, livell ta’ impenn 20

3. Impatt 20

4. Kwalità u sostenibbiltà tar-riżultati 20
5. �Involviment ta’ persuni b’diżabbiltà u sħab  

rilevanti
20

Total 100

8.	� KUNDIZZJONIJIET OĦRA

8.1.	 Arranġament għall-ħlas

Ir-rebbieħa tal-kompetizzjoni se jitħabbru fiċ-Ċerimonja tal-Premju Access City (ara 
t-taqsima 7.2.4). Ittra ta’ notifika formali se tintbagħat lill-bliet ippremjati wara 
ċ-ċerimonja. Ladarba l-bliet korrispondenti jikkonfermaw li rċevew din in-notifika, 
l-appoġġ finanzjarju jingħata permezz ta’ trasferiment bankarju wara t-tħabbira u 
l-ħatra tal-bliet rebbieħa fiċ-Ċerimonja uffiċjali tal-Premjazzjoni. 

Il-ħlas tal-ammont se jsir f’pagament wieħed eżegwit fi żmien 60 jum mit-tħabbira 
uffiċjali tar-rebbieħa.

8.2.	 Responsabbiltà unika tal-kontestanti

Il-Kummissjoni Ewropea u s-Segretarjat tal-ACA ma jistgħux jinżammu responsabbli 
għal kalunkwe talba relatata mal-attivitajiet imwettqa fil-qafas tal-kompetizzjoni 
tal-Premju għall-Belt Aċċessibli mill-kontestant. Il-Kummissjoni Ewropea m’għandhiex 
tinżamm responsabbli għal kwalunkwe dannu kkawżat jew imġarrab minn kwalunkwe 
wieħed mill-kontestanti, inkluż kwalunkwe dannu kkawżat lil terzi bħala konsegwenza 
ta’ jew matul l-implimentazzjoni tal-attivitajiet relatati mal-kompetizzjoni.

8.3.	 Komunikazzjoni, tixrid u viżibbiltà tal-finanzjament

Ir-rebbieħa tal-premju għandhom jippromwovu l-premju u r-riżultati tiegħu, billi 
jipprovdu informazzjoni mmirata lil diversi udjenzi (inklużi l-media u l-pubbliku) b’mod 
strateġiku u effettiv. 

L-attivitajiet ta’ komunikazzjoni relatati mal-premju (inklużi intervisti fil-media, 
stqarrijiet għall-istampa, preżentazzjonijiet, eċċ., f’forma elettronika, permezz tal-
media tradizzjonali jew soċjali, eċċ.), iridu jirrikonoxxu l-appoġġ tal-UE permezz 
tal-Premju għall-Belt Aċċessibbli u juru l-bandiera Ewropea u d-dikjarazzjoni ta’ 
finanzjament (tradotta fil-lingwi lokali, fejn xieraq).

Kwalunkwe attività ta’ komunikazzjoni jew tixrid relatata mal-premju trid tuża 
informazzjoni fattwalment preċiża.

8.4.	 Kontrolli, awditjar u investigazzjonijiet

Ladarba l-uffiċjal awtorizzanti tal-Kummissjoni Ewropea jkun stabbilixxa d-deċiżjoni 
tal-għoti tal-premju għall-appoġġ finanzjarju, il-kontestanti jaċċettaw li l-Kummissjoni 
Ewropea, l-Uffiċċju Ewropew Kontra l-Frodi (OLAF), l-Uffiċċju tal-Prosekutur Pubbliku 
Ewropew (EPPO) u l-Qorti Ewropea tal-Awdituri (QEA) jistgħu jwettqu verifiki, awditjar 
u investigazzjonijiet fir-rigward tal-kompetizzjoni u l-inċentiv finanzjarju li jirċievu9.

8.5.	 L-ipproċessar ta’ data personali u d-drittijiet ta’ użu

Il-Kummissjoni Ewropea hija marbuta bir-RegoIament 2018/1725 dwar il-protezzjoni 
ta’ individwi fir-rigward tal-ipproċessar tad-data personali mill-istituzzjonijiet u korpi 
tal-Unjoni. L-informazzjoni finanzjarja meħtieġa tinkludi l-Formola tal-Entità Legali 
tal-Belt iffirmata kif suppost u l-Formola tal-Identifikazzjoni Finanzjarja.

Id-data personali inkluża bħala parti mill-formola tal-applikazzjoni sottomessa 
għandha tiġi pproċessata skont ir-regolamenti fis-seħħ. Il-kontestanti jistgħu, fuq 
talba bil-miktub, jiksbu aċċess għad-data personali tagħhom u jikkoreġu kwalunkwe 
informazzjoni li tkun żbaljata jew mhux kompluta (ara t-taqsima 11 hawn taħt għad-
dettalji ta’ kuntatt). 

Il-Kummissjoni Ewropea għandha tiġi awtorizzata tippubblika jew tirreferi għall-
informazzjoni li ġejja, fi kwalunkwe forma u fuq jew bi kwalunkwe mezz: 

•	L-isem tal-belt rebbieħa,

•	L-ammont tal-inċentiv finanzjarju mogħti, 

•	Is-suġġett tal-premju.

9	Għas-setgħat tal-OLAF, l-EPPO u l-QEA, ara r-Regolament (UE, Euratom) Nru 883/2013 tal-
Parlament Ewropew u tal-Kunsill tal-11 ta’ Settembru 2013 dwar investigazzjonijiet immexxija 
mill-Uffiċċju Ewropew Kontra l-Frodi (OLAF) u li jħassar ir-Regolament (KE) Nru 1073/1999 
tal-Parlament Ewropew u tal-Kunsill u r-Regolament tal-Kunsill (Euratom) Nru 1074/1999 (ĠU 
L 248, 18/09/2013, p. 1), ir-Regolament tal-Kunsill (Euratom, KE) Nru 2185/1996 tal-11 ta’ 
Novembru 1996 dwar il-verifiki u l-ispezzjonijiet fuq il-post imwettqa mill-Kummissjoni sabiex 
tipproteġi l-interessi finanzjarji tal-Komunitajiet Ewropej kontra l-frodi u irregolaritajiet oħra (ĠU 
L 292, 15/11/1996, p. 2), ir-Regolament tal-Kunsill (UE) 2017/1939 tat-12 ta’ Ottubru 2017 
li jimplimenta kooperazzjoni msaħħa dwar l-istabbiliment tal-Uffiċċju tal-Prosekutur Pubbliku 
Ewropew (“l-EPPO”) u l-Artikolu 287 tat-Trattat dwar il-Funzjonament tal-UE (TFUE) u l-Artikolu 
263 tar-Regolament Finanzjarju tal-UE 2024/2509.conducted by the European Anti-Fraud Office 
(OLAF) and repealing Regulation (EC) No 1073/1999 of the European Parliament and of the 
Council and Council Regulation (Euratom) No 1074/1999 (OJ L 248, 18/09/2013, p. 1), Council 
Regulation (Euratom, EC) No 2185/1996 of 11 November 1996 concerning on-the-spot checks 
and inspections carried out by the Commission in order to protect the European Communities’ 
financial interests against fraud and other irregularities (OJ L 292, 15/11/1996, p. 2), Council 
Regulation (EU) 2017/1939 of 12 October 2017 implementing enhanced cooperation on the 
establishment of the European Public Prosecutor’s Office (‘the EPPO’) and Article 287 of the 
Treaty on the Functioning of the EU (TFEU) and Article 263 of EU Financial Regulation 2024/2509.

Permezz tas-sottomissjoni tal-applikazzjoni, l-applikanti kollha jaċċettaw li 
l-Kummissjoni Ewropea tippubblika informazzjoni dwar il-finalisti u r-rebbieħa. 

Skont l-Artikolu 38 tar-Regolament Finanzjarju tal-UE (2024/2509), l-informazzjoni 
dwar il-premjijiet tal-UE mogħtija u r-rebbieħa tiġi ppubblikata kull sena fuq is-
sit web Europa għat-trasparenza. Il-pubblikazzjoni tista’ tiġi rrinunzjata b’mod 
eċċezzjonali (fuq talba motivata u debitament sostanzjata), jekk ikun hemm riskju li 
l-iżvelar jista’ jipperikola d-drittijiet u l-libertajiet tiegħek skont il-Karta tad-Drittijiet 
Fundamentali tal-UE jew jagħmel ħsara lill-interessi kummerċjali tiegħek.

Il-Kummissjoni Ewropea għandha d-dritt tuża informazzjoni mhux sensittiva 
relatata mil-premju u l-materjali u dokumenti li tkun irċeviet mir-rebbieħa (bħal 
stampi jew materjal awdjoviżiv, f’forma stampata jew elettronika) għal skopijiet ta’ 
informazzjoni, komunikazzjoni, tixrid u pubbliċità.

Ir-ritratti u l-vidjos meħuda mill-Kummissjoni Ewropea bi tħejjija għaċ-ċerimonja 
tal-premjazzjoni jew waqt iċ-ċerimonja tal-premjazzjoni huma l-proprjetà esklussiva 
tal-Kummissjoni Ewropea.

8.6.	 Il-liġi applikabbli u l-ġurisdizzjoni kompetenti

Fir-rigward tal-premju u l-ħlas tal-inċentiv finanzjarju, japplika d-Dritt tal-Unjoni. 
Il-qorti jew it-tribunal tal-arbitraġġ kompetenti biex jisma’ tilwim fil-Qorti Ġenerali tal-
Qorti tal-Ġustizzja tal-Unjoni Ewropea: General Court, Rue du Fort Niedergrünewald 
L-2925 il-Lussemburgu Tel: (352) 4303-1, Faks: (352) 4303 2100, E-mail: 
GC.Registry@curia.europa.eu. 

9.	� MODIFIKAZZJONI JEW KANĊELLAZZJONI 
TAL-KOMPETIZZJONI, IRTIRAR TAL-PREMJU U 
RKUPRU TA’ AMMONTI MHUX DOVUTI

L-awtorità li tagħti l-premju tista’ timmodifika jew tikkanċella l-konkors jew tiddeċiedi 
li ma tagħtix il-premju mingħajr ebda obbligu li tikkumpensa lill-parteċipanti (eż. ebda 
applikazzjoni, il-ġurija ma tistax tiddetermina r-rebbieħ, ir-rebbieħ mhux eliġibbli 
jew irid jiġi eskluż, l-għanijiet diġà ntlaħqu, eċċ). F’dan il-każ, inti se tiġi infurmat 
b’aġġornament permezz ta’ telefonata. 

Il-Kummissjoni Ewropea tista’ tirtira l-premju wara l-għoti tiegħu u tirkupra 
l-pagamenti kollha li jkunu saru, jekk issib li:

•	intużat informazzjoni falza, frodi jew korruzzjoni biex jinkiseb il-premju

•	ir-rebbieħa tal-premju ma kinux eliġibbli jew messhom ġew esklużi jew

•	ir-rebbieħa tal-premju jkunu kisru serjament l-obbligi tagħhom skont dawn 
ir-Regoli tal-Konkors.

10.	INFORMAZZJONI ADDIZZJONALI
Il-proċess tal-applikazzjoni u x-xogħol tal-Ġuriji Nazzjonali u Ewropej hu ffaċilitat 
mis-Segretarjat tal-ACA, li hu mmexxi minn Ecoyrs Europe EEIG, bħala l-kuntrattur 
estern għall-edizzjoni ta’ din is-sena tal-premju. Is-Segretarjat tal-ACA jgħin ukoll 
fl-attivitajiet ta’ PR relatati mal-iskema tal-premju permezz tas-sit web tal-ACA u 
permezz ta’ diversi kanali ta’ komunikazzjoni bħal fuljetti, media soċjali, filmati, eċċ.

11.	KUNTATT
Għal mistoqsijiet relatati mal-Premju tal-Belt Aċċessibbli, jekk jogħġbok ikkuntattja 
lis-Segretarjat tal-ACA fuq l-indirizz elettroniku li ġej: secretariat@accesscityaward.eu 
u l-Kummissjoni Ewropea fuq: JUST-EDPD-ACA@ec.europa.eu.

12.	ANNESSI  

I.	 Formola tal-Applikazzjoni u Gwida għall-Applikanti

II.	 Dikjarazzjoni tas-Sindku

III.	Dikjarazzjoni fuq l-unur

IV.	Formola tal-Entità Legali

V.	 Formola ta’ Identifikazzjoni Finanzjarja

